
Тақризи

роҳбари илмӣ, доктори илми филология, профессори кафедраи забони 
англисӣ ва типологияи муқоисавии ДМТ ба диссертатсияи номзадии 
Собирова Уғулбй Садулоевна дар мавзӯи «Нақш ва мавқеи омонимҳо 
дар забонҳои гуногунсохт» (дар асоси фарҳангҳои тафсирй ва дузабонаи 
англисй-тоҷикй, тоҷикй-англисӣ), ки барои дарёфти дараҷаи илмии 
номзади илмҳои филологй аз рӯи ихтисоси 10.02.20 - забоншиносии 
муқоисавй-таърихй, типологй ва қиёсй пешниҳод шудааст.

Собирова Уғулбӣ дар соли 1979 Донишкадаи давлатӣ педагогии 
шаҳри Душанберо хатм намудааст. То соли 2013 дар Донишгоҳи 
давлатии ш. Кулоб ба номи А. Рудакӣ дар вазифаҳои муаллими калон, 
мудири кафедраи забони англисии факултети забонҳои хориҷӣ кор 
кардааст. Аз соли 2013 то ин ҷониб дар кафедраи забони англисй ва 
типологияи муқоисавии факултети забонҳои Осиё ва Аврупои ДМТ ба 
ҳайси муаллими калон анҷоми вазифа карда истодааст.

Мавзӯи «Нақш ва мавқеи омонимҳо дар забонҳои гуногунсохт» 
(дар асоси фарҳангҳои тафсирй ва дузабонаи англисй-тоҷикй, тоҷикй- 
англисй), дар забоншиносии муқоисавии тоҷик то имрӯз мавриди 
таҳқиқи мушаххас ва алоҳида қарор нагирифтааст ва аз ин лиҳоз 
аҳаммият ва мубрам будани мавзӯи таҳқиқи Собирова Уғулбй ҳеҷ шакку 
шубҳае надорад ва онро талаботи замон тақозо мекунад.

Навгонии натиҷаҳои диссертатсия дар он зоҳир мегардад, ки бори 
нахуст дар забоншиносии тоҷику англис масъалаи нақш ва мавқеи 
омонимҳо дар забонҳои гуногунсохт дар асоси луғату фарҳангҳои 
дузабона мавриди таҳқиқ қарор гирифтааст. Ҳамчунин, дар рисола 
масъалаҳои зиёди марбут ба навъҳои омонимҳо, омографу омофонҳо, 
омоформаҳо, омонимҳои байнизабонй, аломатҳои фарқкунандаи онҳо 
дар луғату фарҳангҳои гуногунсохт таҳқиқ ва баррасй шудаанд. Илова 
бар ин, то андозе ба масъалаи сабабҳои пайдоиш ё этимологияи 
калимаҳои омонимӣ ва инъикоси онҳо дар луғатҳои англисй-тоҷикӣ ва 
тоҷикй-англисй ва луғатҳои омонимии забонҳои гуногунсохт бо такя ба 
сарчашмаҳои муътамад дар рисола мавриди таҳқйқ қарор гирифтааст.

Эътимоднокии натиҷаҳои навини таҳқиқи илмй дар он зоҳир 
мешавад, ки нақш ва мавқеи омонимҳо дар забонҳои гуногунсохт дар 
асоси истифодаи фарҳангу луғатҳои боэътимод, хоса, фарҳангҳои забони 
англисй, русй, тоҷикӣ, луғатҳои дузабонаи англисӣ-тоҷикӣ, тоҷикй- 
англисй ва асарҳои бунёдии забоншиносй, забони англисй ва тоҷикй 
таъмин гардидааст.



Дар муқаддимаи диссертатсия роҷеъ ба муҳиммияти мавзӯи таҳқиқ, 
зарурати интихоби мавзӯъ, методи таҳқиқ, асосҳои методологии таҳқиқ, 
навигарии назариявии таҳқиқ, мақсад ва вазифаҳои таҳқиқ, дараҷаи 
омӯзиши мавзӯъ ва таҳлили адабиёти марбут ба мавзӯъ, аҳаммияти илмӣ 
ва амалии таҳқиқ маълумот дода шудааст.

Дар боби аввали рисола «Масъалаҳои назариявии омонимия дар 
забонҳои англисӣ ва тоҷикй”, яъне масъалаҳои мафҳуми омонимия, 
омонимҳои лексики, грамматики ва лексикӣ-грамматикӣ дар забони 
англисӣ, омонимҳои нопурра ва роҳҳои ташаккулёбии онҳо дар забони 
англисӣ ва таносуби омонимҳо ва полисемия (сермаъной) дар забонҳои 
англисӣ ва тоҷикӣ мавриди таҳқиқ қарор гирифтанд. Ҳамзамон дар ин 
боб омилҳои асосии пайдоиш ва ташаккули калимаҳои омонимй дар 
забонҳои англисӣ ва тоҷикӣ, мушкилӣ дар тарҷумаи омонимҳои 
лексикии забони англисӣ, этимологияи омонимҳо дар асарҳои бадей ва 
нақши омонимҳо дар забони муосири англисӣ таҳқиқ ва баррасӣ 
гардидааст.

Дар боби дуюм «Инъикоси омонимия дар осори луғатнигорӣ дар 
забонҳои гуногунсохт» (дар асоси фарҳангҳои тафсирй ва дузабонаи 
англисй-тоҷикӣ, тоҷикй-англисй) роҳу усулҳои инъикоси омонимия дар 
луғатҳои тафсирии забонҳои гуногунсохт дар асоси фарҳангҳои англисӣ- 
тоҷикй, роҳу усулҳои инъикоси омонимия дар луғатҳои англисй-тоҷикй, 
роҳу усулҳои инъикоси омонимия дар луғатҳои тоҷикй-англисӣ ва 
лугатҳои омониии англисӣ, тоҷикӣ, русӣ ва луғатҳои омонимҳои 
байнизабонӣ мавриди таҳқиқ қарор гирифтаанд.

Рӯйхати адабиёт 235 номгӯи осори илмиро ба забонҳои тоҷикӣ, 
русй ва англисй дар бар мегирад.

Хулосаю пешниҳодҳои муҳақиқ, ки дар чор саҳифа ва 14 банд 
ҷамъбаст гардидаанд, натиҷаи заҳмат ва таҳқиқоти пурарзиши 
диссертантро инъикос мекунанд. Хулосаҳои илмии зербобҳо ва хулосаи 
умумӣ дар заминаи таҳқиқи теъдоди зиёди вожаҳои забонҳои мавриди 
таҳқиқ аз ҷиҳати илмй асоснок мебошанд.

Мазмуну мӯҳтавои бахшҳои асосии рисолаи мазкур дар 
конференсияҳои илмии солонаи устодону кормандони Донишгоҳи миллии 
Тоҷикистон (солҳои 2013-2022) ва конференсияҳои байналмилалӣ баррасӣ 
гардидааст ва доир ба мавзӯи рисола 13 мақолаи илмй, аз ҷумла чор адад 
дар маҷаллаҳои илмии тақризшаванади КОА-и назди Президенти ҶТ ва 
ФР интишор ёфтаанд. Мақолаҳои интишоршуда ва як луғат бо номи 
«Фарҳанги англисй-тоҷикии омонимҳо» аз он шаҳодат медиҳанд, ки 
Собирова Уғулбӣ пажӯҳишгари пухтарасида буда, метавонад натиҷаҳои 



таҳқиқоти худро ба доираҳои илмии забоншиносӣ бомуваффақият 
пешкаш кунад.

Умуман, диссертатсия дар сатҳи баланди илмӣ иншо шудааст ва ин 
аз он шаҳодат медиҳад, ки муаллиф дониши хуби маводи таҳқиқот ва 
адабиёти илмиро касб кардааст, як мутахассиси пурра омодашуда 
мебошад, ки маводи таҳқиқоти худро хуб медонад ва таҳқиқотро дар 
сатҳи баланди илми забоншиносии муосир анҷом додааст ва нисбати 
баъзе масъалаҳои баҳсталаб ақида ва диди хоси худро низ дорад.

Автореферата диссертатсия мазмуну муҳтавои рисолаи илмиро 
инъикос мекунад. Ҳар як ду боби диссертатсия як таҳқиқоти аҷибу 
замонавиеро бо мақсад ва вазифаҳои мушаххас мемонанд, ки моҳияту 
аҳаммияти илмй ва амалии хосаи худро доро мебошанд.

Хул оса, диссертатсияи Собирова Уғулбй Садулоевна дар мавзӯи 
«Нақш ва мавқеи омонимҳо дар забонҳои гуногунсохт» (дар асоси 
фарҳангҳои тафсирӣ ва луғатҳои дузабонаи англисӣ-тоҷикӣ, тоҷикй- 
англисй), ки барои дарёфти дараҷаи илмии номзади илмҳои филологй 
пешниҳод шудааст, кори илмии баанҷомёфта мебошад ва ба талаботи 
КОА-и назди Президенти Ҷумҳурии Тоҷикистон ва Федератсияи Россия, 
ки барои ин ихтисос муқаррар шудааст, ҷавобгӯй мебошад ва муаллифи 
он сазовори дараҷаи илмии номзади илмҳои филологй аз рӯи ихтисоси 
10.02.20 - забоншиносии муқоисавй-таърихӣ, типологӣ ва қиёсӣ 
мебошад.

Роҳбари илмй,
доктори илмҳои филология, профессори
кафедраи забони англисй ва типологияи х
муқоисавии Донишгоҳи миллии Тоҷитатстон // 
Мамадназаров Абду салом ■' Ас/

734025, ш. Душанбе, хиёбони Рудаки 17
Донишгоҳи миллии Тоҷикистон
Тел: (992-372) 217711; (992) 93 771 50 60;
Факс: (991-372) 214884^2^ғи ДМТ: www.tnu.tj

«Тасдиқ мекунам»
-^ардори РК ва Тавкиев Эмомали

^.оа.

http://www.tnu.tj

